
COMEDI’'R CAMGYMERIADAU gan WILLIAM SHAKESPEARE

Byddwch yn archwilio’r ddrama o safbwynt:

° Actor
° Cynllunydd
° Cyfarwyddwr

Mae’r adnodd hwn yn ffocysu yn bennaf ar yr elfennau
uchod

The Oxford Shakespeare
The Comedy of Errors

OXFORD WORLD'S CLASSICS

Un o ddramau cynnar Shakespeare yw Comedi’r Camgymeriadau; mae hefyd yn un 0’i
ddramau byrraf. Perfformiwyd y ddrama gyntaf ar Ragfyr 28, 1594, fel rhan o’r dathliadau
aflafar ac afreolus a ddigwyddodd dros Wyl y Nadolig yn y Grey’s Inn, Llundain.

Mae’r naratif yn dilyn hynt a helynt dau bar o efeilliaid unfath sy’n cael eu gwahanu pan yn
fabanod, a’r digwyddiadau abswrd sy’n codi wrth iddynt ailgwrdd trwy ddamwain. Gan fod y
ddrama yn un o rai cynnar Shakespeare, mae beirniaid yn dueddol o’i wfftio fel “gwaith prentis”.
Mae’n ymddangos fel petai’'n ddrama syml, ac yn annhebyg i’r hyn yr ydym yn ddisgwyl gan

Shakespeare.

Daw’r hanes o ddwy ddrama glasurol (sydd yn un o nodweddion Shakespeare) ond mae’n
glynu at Undodau’r Theatr Glasurol - Undod Amser, Lleoliad a Gweithred. Mae’r ddrama

yn llawn ffolineb ac ysgafnder. Mae hyn, ynghyd &’i diffyg dyfnder a hefyd yr ysgrifennu
fformiwlaig wedi perswadio rhai beirniaid nad yw yn enghraifft dda o waith Shakespeare. Mae
nifer yn credu taw gwaith Shakespeare y dramodydd amatur ydyw.

COMEDI’'R CAMGYMERIADAU gan WILLIAM SHAKESPEARE

Dim byd newydd felly?

Mae hon yn hen, hen stori — mae mam yn rhoi
genedigaeth i efeilliaid, maent yn mynd ar goll, yn
aeddfedu ar wahan, yn ail gwrdd a dyna fan dechrau yr
hwyl a’r sbri! Dyna yn ei grynswth, yw’r ddrama.

Mae llu o enghreifftiau o’r stori hon yn cael ei defnyddio
ym myd y ffilmiau: Hayley Mills, neu yn ddiweddarach,
Lindsay Lohan yn y ffilm Parent Trap, Danny DeVito ac
Arnold Schwarzenegger yn y ffilm Twins, Lily Tomlin

a Bette Midler yn y ffilm Big Business. Mae’r ddrama
Blood Brothers gan Willy Russell, hefyd yn enghraifft
arbennig o’r cymhlethdodau a all ddigwydd yn sgil
gwahanu efeilliaid pan yn fabanod.

Yr hyn sy’n bwysig i'w gofio yw mai nid BETH sy’n

digwydd sydd yn bwysig. Cryfder y ddrama yw SUT mae Shakespeare yn creu’r naratif. Roedd
Shakespeare yn ymwybodol o'r ffaith fod y gynulleidfa yn gyfarwydd &’r stori — roedd mor
adnabyddus a phoblogaidd yn oes Elizabeth ac y mae heddiw — felly ei dasg ef, fel dramodydd,
oedd sicrhau ei fod yn dal eu sylw trwy ddwysau a chyfoethogi’r cymeriadau a’r digwyddiadau.

Sut mae Shakespeare yn dyrchafu’r ddrama o fod yn hen stori ystrydebol i fod yn
gomedi sydd wedi parhau’n boblogaidd hyd heddiw?

Er mai comedi yw Comedi’r Camgymeriadau ceir ambell ddigwyddiad difrifol yn y ddrama o
ganlyniad i'r camgymeriadau a wna'’r efeilliaid:

° Mae’r ddau Dromio yn cael eu curo.

° Mae Antiffolws o Effesws yn cael ei arestio

° Mae’r ddau Antiffolws (E & S) o dan gyhuddiad o ynfydrwydd a gwallgofrwydd.
) Bu bron i briodas Antiffolws o Effesws gael ei chwalu.

Wrth gwrs, gan mai comedi ydyw, mae mam yr efeilliaid yn ymddangos mewn da bryd i ddatod
y clymau. Fodd bynnag, wrth ddefnyddio dau bar o efeilliaid, a dwysau rél y cymeriadau ymylol,
mae Shakespeare yn llwyddo i wthio tensiwn y ddrama at drothwy trasiedi cyn tynnu’r cwbl
ynghyd gyda diweddglo hapus. Mae felly yn anghywir nodi fod elfennau o drasiedi yn y ddrama.
Elfennau dwys ydynt, fel sydd ym mhob comedi o safon.

Daw’r naratif o ddwy hen ddrama gan y dramodydd Rhufeinig, Plautus (254-184 C.C). Mae
hanes yr efeilliaid gwahanedig yn tarddu o’r ddrama Menaechmi, gydag elfennau eraill yn
ymddangos yn Amphitryon . Yn ogystal & benthyg o waith Plautus, fe wnaeth Shakespeare
ychwanegu elfennau gwreiddiol i’r naratif a’r cymeriadau. Mae’n gwneud i ffwrdd & rhai o’r
cymeriadau abswrd, ystrydebol a’u trawsnewid i fod yn gymeriadau crwn a chredadwy. Yn
nrama Plautus, nid oes enw gan y cymeriad sy’n cyfateb i gymeriad Adriana, gwraig Antiffolws
o Effesws. Yn ychwanegol mae cymeriad Egeon yn cael ei bortreadu mewn modd trasig gan
Shakespeare yn wahanol i’r cymeriad stoc (y rhiant ffwdanus) a geir yn fersiwn Plautus. Mae
marwolaeth posibl Egeon yn ychwanegu haen ddifrifol arall ac yn cynyddu’r tensiwn yn y
ddrama.

Drama “dda” yw Comedi’r Camgymeriadau :

Mae Comedi’r Camgymeriadau yn dilyn Undodau Aristotle. Bron i ddwy fil o flynyddoedd cyn
oes Shakespeare ysgrifennodd yr athronydd Groegaidd y Farddoneg, (Mepi TroiNTiKAG). Yn'y
gwaith fe amlinellodd yr hyn a ystyriai i fod yn hanfodol ar gyfer drama ddelfrydol. Ymysg ei
argymhellion oedd yr Undodau (Unities):

. Undod Lleoliad: lleolir y ddrama mewn un lleoliad yn unig.
. Undod Amser: digwyddir y ddrama o fewn pedair awr ar hugain.
. Undod Gweithred: dim ond un prif blot sydd — h.y. dim is-blot fel sydd yn King Lear.

Yn Comedi’r Camgymeriadau mae Shakespeare yn dilyn yr Undodau yn effeithiol. Dim ond

yn The Tempest y gwelir hyn eto yn ei waith (Yn eironig, cred llawer mai The Tempest yw ei
ddrama olaf). Yng ngweddill ei ddraméu mae Shakespeare yn llawer mwy arbrofol a chreadigol
gydag amser, lleoliad a defnydd o is-blot.

Y PLOT YN SYML

Dug Solinws sy’n teyrnasu yn nhref Effesws. Mae wedi gwahardd trigolion Seiraciws o’r ddinas.
Yn anffodus, mae Egeon, masnachwr o Seiraciws, wedi glanio yn Effesws ac yn sefyll ei brawf
o flaen y Dug am dorri'r gyfraith. Mae Egeon yn egluro sut y collodd ei wraig, un 0’i feibion

a thaeog iddo mewn tymestl ar y mor. Roedd hyn dair blynedd ar hugain yn flaenorol. Bu
Egeon yn gyfrifol am fagu a meithrin y bechgyn oedd wedi goroesi’r storm, ond pan oeddent
yn ddeunaw fe benderfynodd y ddau ohonynt fynd i chwilio am eu brodyr colledig. Heb glywed
ganddynt ers pum mlynedd, fe benderfynodd Egeon fynd i chwilio amdanynt, a dyna pam ei
fod wedi dod i Seiraciws, i chwilio am y bechgyn. Mae Solinws yn teimlo ychydig o drueni dros
Egeon ac yn caniatau iddo godi 1000 marc o bridwerth. Er hynny, mae’n rhaid iddo wneud hyn
cyn i'r haul fachlud. Os na lwydda, fe fydd yn rhaid iddo wynebu ffawd pob un arall o Seiraciws
sy’n glanio yn Ephesue; sef dienyddiad.

Yn y cyfamser, mewn marchnad gyfagos, mae masnachwr o Effesws yn cwrdd a dau deithiwr,
sef Antiffolws o Seiraciws (mab Egeon) a’i was-gyfaill, Dromio. Mae’r masnachwr yn egluro’r
gyfraith iddynt ynglyn ag ymwelwyr o Seiraciws. Mae’r ddau yn penderfynu newid eu dillad cyn
ymweld &'r dref a chuddio’r ffaith eu bod o Syraceuse. Heb yn wybod iddynt mae eu brodyr yn
byw yn Effesws, wedi i bysgotwr o ddinas Corinth eu hachub o’r mér flynyddoedd ynghynt.

Dyma ddechrau’r helynt, y camsyniadau a’r camgymeriadau!

Mae Dromio o Effesws yn gweld Antiffolws o Seiraciws ac yn ei geryddu am beidio a
dychwelyd gartref at ei wraig Adriana i fwyta swper. Mae’r tebygrwydd rhwng y ddau frawd
Dromio a’r brodyr Antiffolws yn creu tipyn o ddryswch a thrafferth. Mae Antiffolws o Seiraciws
yn swpera gyda’i chwaer—yng-nghyfraith ond yn syrthio mewn cariad gyda’i chwaer, Liwsiana.
Mae cadwyn aur a wnaed gan Angelo y gof aur yn cael ei gyflwyno ar ddamwain i Antiffolws
o Seiraciws. Pan mae Angelo yn gofyn i Antiffolws o Effesws am yr arian ar gyfer y gadwyn,
mae Antiffolws yn gwadu ei fod wedi ei dderbyn. Mae Antiffolws o Effesws a Dromio o Effesws
yn cael eu harestio ac mae Adriana yn galw ar Dr Pinch i allfwrio ynfydrwydd o enaid ei gwr
a’i was-gyfaill. Ofnai ei fod yn wallgof. Tra bod Antiffolws a Dromio o Effesws dan glo, mae
eu brodyr o Seiraciws yn achosi trafferth mawr yn y dref, cyn iddynt chwilio am loches mewn
priordy.

Daw’r machlud, ac awr marwolaeth Egeon. Dychwela’r Dug Solinws, ond cyn iddo allu

dedfrydu Egeon, mae Adriana yn ymbil arno i helpu ei gwr Antiffolws, sy’n dioddef o salwch
meddwl. Mae’r efeilliaid o Effesws yn cyrraedd ac mae Egeon yn credu mai'r dyma’r bechgyn
o Seiraciws —ei fechgyn “ef’. Wrth i'r dryswch ddwysau, mae Solinws yn gyrru am Abades y
Priordy sy’n ymddangos gyda dau efaill arall. Daw mwy o syndod wrth iddi hi adnabod Egeon.
Hi yw Aemilia, gwraig Egeon a oroesodd y dymestl. Wedi’r storm, credodd ei bod wedi colli ei
holl deulu, felly ymunodd &’r priordy.

Wedi i bawb rannu eu hanesion mae Antiffolws o Seiraciws yn mynegi ei gariad tuag at
Liwsiana, mae’r Dug yn maddau i Egeon ac mae pawb yn mynd i ddathlu gyda’i gilydd i gartref
Antiffolws o Effesws. Mae hyd yn oed Dromio o Effesws yn hapus gyda’i gariad Luce, morwyn
Adriana, ac mae’n gadael y llwyfan yn ddedwydd gyda’i efaill o Seiraciws.

Y THEATR YN YSTOD OES SHAKESPEARE

Roedd y theatr yn ystod Oes Shakespeare yn wahanol iawn i'r hyn sy’n bodoli heddiw. Roedd
yn adloniant poblogaidd iawn a fyddai’'n cael ei fwynhau gan bob haen o gymdeithas, yn
cynnwys rhai nad oedd yn gallu darllen nac ysgrifennu. Yr oedd bob haen o’r gymdeithas yn
mwynhau gwaith y bardd.

Er bod y frenhines Elizabeth | yn hoff o’r theatr ac yn edmygu’r actorion, roedd awdurdodau
Dinas Llundain yn ystyried y theatr a’r actorion yn ddylanwad drwg ar drigolion y ddinas ac
felly daeth gwaharddiad ar berfformio o fewn muriau’r ddinas ei hun. Gydag amser, adeiladwyd
theatrau tu allan i furiau’r ddinas mewn ardaloedd megis Southwark a oedd yn cael eu
hystyried fel llefydd peryglus, yn llawn trais a phuteindra.

Roedd yr awyrgylch yn y theatrau yn un llawn bwrlwm. Byddai'r gynulleidfa yn cerdded o
gwmpas, yn bwyta ac yn yfed yn ystod y perfformiadau. Byddent yn cymeradwyo neu ddangos
eu gwawd trwy weiddi’'n uchel, neu hyd yn oed daflu pethau megis croen oren neu blisgyn
cnau at yr actorion.

Roedd yna le ar gyfer tua tair mil o bobl o fewn y theatrau. Cawsant eu hadeiladu yn bennaf
allan o bren, doedd dim gwres a byddai’r actorion a’r gynulleidfa yn gwlychu os oedd glaw.
Roedd y llwyfan yn uchel a byddai’r bobl gyffredin yn sefyll 0’i flaen tra bod y cyfoethogion a’r
uchelwyr yn eistedd naill ai yn y galeri neu uwchben y llwyfan. Roedd yn bwysig i’r uchelwyr
oedd yn eistedd ar y llwyfan, i gael eu gweld gan eraill yn y gynulleidfa. Roedd yn fodd o
ddangos eu grym a’u cyfoeth.

Y ddeialog oedd y peth pwysicaf felly nid oedd setiau cymhleth. Fodd bynnag, roedd yna
ddefnydd o bropiau a gwisgoedd a oedd yn fodd o adlewyrchu statws y cymeriadau. Bechgyn
oedd yn gyfrifol am bortreadu’r cymeriadau benywaidd oherwydd nid oedd gwragedd yn cael
perfformio ar Iwyfan yn y cyfnod hwn. Byddai'r perfformiadau yn digwydd yn y prynhawn
oherwydd roedd yn rhy dywyll yn hwyrach yn y dydd.

Yn wahanol i heddiw doedd dim criw llwyfan — yr actorion oedd yn paratoi’r gwisgoedd, yn

edrych ar 6l y llwyfan, ac yn gofalu am elfenau “technegol” y cynhyrchiad yn ogystal ac actio yn
y ddrama.

Cwmniau actio oedd yn gyfrifol am y cynyrchiadau. Byddent yn perfformio tua 6 drama bob
wythnos, ac nid oedd llawer o amser ymarfer. Roedd cynulleidfa oes Elizabeth yn awchu am
ddramau newydd; dyna pam fod y draméau yn cael eu creu a’u hymarfer mor gyflym.

Y system hierarchaidd oedd yn bodoli o fewn y cwmniau actio.
Y budd-dalwyr a’r rheolwyr oedd yn berchen ar y cwmni. Nhw oedd yn gyfrifol am bopeth

a nhw enillodd rhan fwyaf o’r arian pan oedd y cwmni yn llwyddo. Weithiau, byddent
hefyd yn berchen ar adeilad y theatr.

° Roedd yr actorion yn weithwyr dros dro oedd yn cael eu cyflogi gan y cwmni. Weithiau,
ar 6l amser, byddent yn cael gwahoddiad i ymuno &'r cwmni yn barhaol.

° Y prentisiaid oedd y bechgyn ifanc dan hyfforddiant a oedd yn chwarae rhannau’r
merched ifanc a’r rhannau ymylol.

° Ary pryd, y Lord Chamberlain’s Men a'r Admiral’s Men oedd y cwmniau mwyaf pwysig.

Ymysg y theatrau pwysig a phoblogaidd eraill oedd y Globe, y Swan a’r Fortune.

L

Theatr y Globe yn Llundain — dilynnwch y ddolen isod.

http://www.shakespearesglobe.com/discovery-space/fact-sheets

Yn amlwg, nid yw’'n bosibl edrych ar y rhyngrwyd am adolygiadau o berfformiadau gwreiddiol
Shakespeare (er bod cyfres “Casebook” a gyhoeddir gan Macmillan yn cynnwys adolygiadau
cynnar iawn o’i ddramau). Rhaid felly ystyried yr hyn yr ydym yn ei wybod am y cyfnod. Mae’n
syniad gwneud gwaith ymchwil ychwanegol i arferion theatr y cyfnod a’r modd yr oedd yr

actorion yn paratoi golygfeydd.

Beth, yn eich barn chi fyddai ymateb cynulleidfaoedd oes Shakespeare i Comedi’r

Camgymeriadau?

. Pa gonfensiynau o fewn y ddrama fyddai wedi bod yn gyfarwydd?
. A fyddent wedi mwynhau’'r ddrama?

. A fyddent wedi beirniadu rhai elfennau?

. Beth fyddai’'r awyrgylch o fewn y theatr?

Yr Amodau Perfformio Gwreiddiol

Beth yw goblygiadau perfformio Comedi’r Camgymeriadau o dan amodau yr arddull perfformio

gwreiddiol?
Actor Cyfarwyddwr Cynllunydd
* Arddull perfformio  Arddull e.e. comedi lydan | « Defnydd o’r gofod?
* Dynion yn portreadu gwragedd | * Awyrgylch/Tensiwn * Cynllunio o fewn Theatry
* Llais * Rhyngweithio Globe?
* Symud * Themau * Themau i'w pwysleisio

* Rhyngweithio

* Dawns
» Pa gymeriad hoffech ei
bortreadu? Pam?

* Sgiliau corfforol/slapstic a.y.y.b.

» Gofod awyr agored
* Liwyfannu’r ddrama?

trwy’r cynllun?

» Gwisgoedd?

* Defnydd o sain?

+ Sut allai cynllunydd golau
gyfrannu ar perfformiad
canol dydd?

Seiraciws

Lleolir Seiraciws, sef cartref Egeon,
Antiffolws a Dromio o Seiraciws ar ynys
Sicily. Sefydlwyd y ddinas yn 734 CC
gan Roegwyr o Corinth. Ym marn Cicero,
areithiwr a gwladweinydd Rhufeinig,
Seiraciws oedd dinas mwyaf a hyfrytaf
Groeg.

Effesws

Lleolir y ddrama yn Effesws, sydd ar
arfordir gwlad Twrci (Asia Leiaf yn oes
Shakespeare). Dyma hefyd leoliad Teml
Diana, sef un o Saith Rhyfeddod y Byd.
Adeiladwyd y Deml o farmor ac ynddi
roedd 127 colofn yn mesur dros ddeunaw
medr a phedwar cerflun efydd yn portreadu
Amasoniaid.

Does dim tystiolaeth hanesyddol o frwydro rhwng Seiraciws ac Effesws. Yn wir, yn nrama
wreiddiol Plautus, y dinasoedd dan sylw yw Seiraciws ac Epidamnum.

Mae’n bosibl fod Shakespeare wedi dewis Effesws yn hytrach nag Epidamnum, gan ei

bod yn ddinas mwy cyfarwydd i gynulleidfaoedd Oes Elizabeth gan ei fod yn brif ganolfan
Cristnogaeth. Mae yna hanes am St Paul yn mynd i Effesws i bregethu yn y ganrif gyntaf O.C
ac yn cael ei wrthod gan y trigolion a oedd yn addoli Diana, duwies hela a’r lloer. Yn y pendraw
sefydlwyd eglwys yn Effesws ac mae llythyron o St Paul at yr Ephesiaid yn y Testament
Newydd. Rheswm ychwanegol dros ddewis Effesws yw creu cysylltiad rhwng yr wyryf dduwies
Diana a'r lleian Aemilia, mam y ddau Antiffolws, sy’n ymddangos yn rhyfeddol ar ddiwedd y

ddrama.

THEMAU

HUNANIAETH/ADNABOD

Dyma un o brif themau Comedi’r Camgymeriadau. Nid yn unig camgymeriadau o ran adnabod
pwy yw pwy sy’n bwysig yma, na chwaith hunaniaeth bersonol a hunan ymwybyddiaeth. Mae’r
ddrama yn archwilio sut mae unigolion yn cyflwyno eu hunain yn breifat, yn gymdeithasol ac yn
gyhoeddus. Mae hyn yn parhau o ddiddordeb mawr i gynulleidfaoedd cyfoes.

Y farn gyffredin yw bod Antiffolws o Seiraciws yn ymweld ag Effesws er mwyn darganfod ei “ail
hanner”, i fod yn “gyflawn” a darganfod ei hunaniaeth bersonol. Mae Antiffolws S yn credu y
daw hyn trwy ddod o hyd i'w efaill colledig. Fodd bynnag, mae’r hyn sy’n digwydd iddo o fewn
cymdeithas Seiraciws yn achosi iddo amau pwyll ei feddwl. Ar adegau, mae’n colli elfennau 0’i
hun yn hytrach na dod yn gyflawn.

Tra bod Antiffolws o Seiraciws yn amau ei hun, mae Antiffolws o Effesws, yn glynu’n dynn at
ei hunan -ymwybyddiaeth pan deimla dan fygythiad. Mae’'n gweld y gymuned yn ei amau, a'i
unig ymateb yw i bwysleisio ei rél o fewn y gymdeithas. Mae Adriana yn gweld ei rél hithau fel
gwraig barchus yn cael ei danseilio gan ymddygiad ei “gwr”.

Mae’r rhan fwyaf o adolygwyr o’r farn bod trefn gymdeithasol yn cael ei adfer ar ddiwedd y
ddrama —fel sy’n digwydd yn y mwyafrif o gomediau Shakespeare; ond cyn i hyn ddigwydd
mae yna dipyn o fygythiad i’r drefn.

ARWAHANRWYDD AC UNIGRWYDD

Dyma thema ganolog yn Comedi’r Camgymeriadau er nad yw’n cael ei drafod yn benodol gan
y cymeriadau. Is-destun ydyw, sy’n llifo trwy’r ddrama ac mae’n gyfrifol am gymhelliant mewnol
rhai o'r cymeriadau. Mae Antiffolws o Seiraciws a’i dad Egeon yn cael eu hysgogi gan eu
dymuniad i roi terfyn ar eu arwahanrwydd o’u teuluoedd. Mae Antiffolws S wedi cael ei wahanu
oddi wrth ei efaill, a dyma, mae’n debyg, sydd wrth wraidd ei amheuon ynglyn &'’i bersonoliaeth
a’i hunaniaeth. Teimla wacter mewnol a diffyg hunanymwybyddiaeth. Dyma sy’'n ei yrru i
ddarganfod dylanwadau allanol i lenwi'r gwacter hyn yn ei enaid.

Tra bod Antiffolws S yn chwilio am ateb i'w benbleth, mae Egeon ar y llaw arall yn dioddef

o anobaith ac iselder o ganlyniad i'w deimladau, wedi iddo golli ei deulu. Er ei fod yn dod i
Effesws i chwilio am ei feibion, mae’n teimlo’n ddiymadferth.

Ceir enghraifft o arwahanrwydd emosiynol rhwng Antiffolws o Effesws ac Adriana pan mae
hithau yn amau bod ei gwr yn ei thwyllo.

Mae achosion a goblygiadau’r teimladau o unigedd ac arwahanrwydd yn wahanol ymhob
achos, ond yr hyn sydd yn debyg yw dymuniad y cymeriadau i gyd i ddod o hyd i hapusrwydd
trwy ddod &’r teimladau o unigedd i ben. P’un ai unigedd emosiynol neu arwahanrwydd
corfforol sydd wrth wraidd eu anhapusrwydd, mae’r cymeriadau o’r farn mai goresgyn eu
arwahanrwydd yw'r ateb. Yn wir, goresgyn unigedd yw allwedd y diweddglo hapus a chomig.

CARIAD A PHRIODAS

Mae amryw esiampl o’r thema hon yn y ddrama. Mae galar Egeon am ei wraig Aemilia yn
dangos y tor calon a ddaw yn sgil gwahanu. Gall aros o fewn priodas hefyd achosi tor calon
fel a welir ym mhriodas Antipolus o Effesws ac Adriana. Mae hi’'n amau ei gwr oherwydd ei
berthynas ef gyda’r Butain Llys, ac mae yntau yn barod iawn i golli ei dymer gyda’i wraig.
Gwelwn ef yn gweiddi a rhethru arni.

Noda'r ddrama y daw problemau yn sgil unrhyw briodas, ac mae amryw sgwrs ynglyn & sut 'y
dylai gwyr a’i gwragedd ymddwyn o fewn bywyd priodasol. Mae priodas Adriana ac Antiffolws
o Ephasus yn llawn cymodi a chyfaddawdu — dyma briodas mwyaf credadwy’r ddrama efallai.
Mae’r posibilrwydd o briodas rhwng Liwsiana ac Antiffolws o Seiraciws yn cynnig darlun mwy
rhamantaidd a delfrydol o gariad a phriodas. Mae Liwsiana yn chwilio am wr cryf fydd yn
caniatau iddi blygu iddo yn llwyr ac mae Antiffolws o Seiraciws yn chwilio am bartner fydd yn ei
arwain a’i gwblhau fel unigolyn.

Chwant yn hytrach na chariad sy’n ymddangos yn naratif y Butain Llys. Mae’n cynnig
perthynas amgen i Antiffolws o Effesws yn ogystal & chynnig dryswch o fewn y ddrama gyda’r
cymysgwch ynglyn &'r gadwyn aur.

Tipyn o ryddhad comig a geir ym mherthynas Luce &’r ddau Dromio. Gwrthgyferbyniad hwyliog
iawn o berthynas dwys Antiffolws ac Adriana a thristwch Egeon.

TEULU

Absenoldeb teulu yw prif nodwedd y thema hon o fewn Comedi’r Camgymeriadau. Fe'i

dangosir yn bennaf trwy gymeriadau Egeon, Antiffolws o Seiraciws ac Aemilia. Mae colli teulu
yn creu dioddefaint, unigrwydd a theimladau o anobaith.

Yn y ddrama, mae’r cymeriadau o’r farn bod teulu unedig yn ‘eli ar gyfer bob clwy’. Mewn
undod mae nerth, a thrwy gydol y ddrama gwelir y cymeriadau yn brwydro i ddarganfod eu
teuluoedd neu i gadw eu teuluoedd yn gryf ac unedig. Mae diweddglo cadarnhaol y ddrama yn
ddibynnol ar ail-uno’r teuluoedd.

GWEDD AC YMDDANGOSIAD

Prif darddiad comedi a hiwmor y ddrama yw’r dryswch ynglyn & phwy yw pwy. Gwelir yr un
math o hiwmor yn Nos Ystwyll (Twelfth Night). Ni ellir dibynnu ar ymarweddiad i adnabod
unrhyw un yn y ddrama. Er bod yr efeilliaid yn dra gwahanol o ran tymer ac agwedd at fywyd,
mae eu tebygrwydd corfforol yn achosi pob math o ddryswch a hiwmor.

Mae Adriana yn poeni am ei phrydferthwch, ac yn ofni bod ei gwr yn mynd i'w gadael gan
nad yw hi mor brydferth &’r Butain Llys. Mae Egeon yn poeni na fydd ei fab yn ei adnabod
oherwydd ei fod wedi crebachu a heneiddio o ganlyniad i'w flynyddoedd o iselder ysbryd.

Mae’r thema hefyd yn cwmpasu sefyllifaoedd sy’n ymddangos yn rhyfedd. Mae’r hyn sy’n
digwydd yn Effesws yn ymddangos fel petai grymoedd uwch-naturiol ar waith. Mae pobl

yn ymddangos mewn dau le ar yr un pryd, mae pobl cyfarwydd yn ymddwyn mewn modd
anghyfarwydd iawn — dim ond y Diafol a all fod wrth wraidd hyn yn &l trigolion y ddinas. Nid y
diafol sydd ar waith - dryswch yn ymwneud & phresenoldeb dau bar o efeilliaid yn yr un lleoliad
sydd yn achosi'r holl drafferthion. Yn y diweddglo, daw’r cymeriadau i ystyried y gwahaniaeth
rhwng yr hyn sy’n ymddangos yn wir a'r hyn sydd yn wir —h.y. y gwahaniaeth rhwng rhith a
realaeth. Mae’n thema oesol iawn.

Mae dryswch rhwng rhith a realaeth trwy defnyddio efeilliaid yn gonfensiwn theatr poblogaidd —
mae Shakespeare yn ei ddefnyddio yn ddiweddarach yn Nos Ystwyill (Twelfth Night).

Y GORUWCHNATURIOL

Yn oes Elizabeth byddai pobl yn beio gwrachod a’r diafol am ddigwyddiadau anhygoel na allant
eu hesbonio.

. Yn bennaf, menywod oedd yn cael eu cyhuddo o fod yn wrachod.

. Gwrachod oedd wrth wraidd y Pla Du —yn 6l rhai.

. Byddai gwrachod yn cael eu beio am farwolaethau anifeiliaid a phobl, salwch,
cynaeafau gwael, damweiniau ac ati.

. Pasiwyd deddf gan Elizabeth | ym 1562 yn gwahardd dewiniaeth. Yn sgil hyn cafwyd
amryw “Helfa Wrachod” (Witch Hunt)

. Ystyriwyd gwrachod yn “wyn” neu’n “ddu”.

. Roedd gwrachod gwyn yn helpu cymunedau ac yn iachau — roedd ganddynt wybodaeth

o berlysiau a moddion cartref (Nid oedd hyn yn ddigon i'w arbed petai rywun yn dal
dig yn eu herbyn).

. Roedd gwrachod du yn gysylitiedig &'r Diafol ac yn ymarfer gweithgareddau dirgel er
mwyn achosi niwed i eraill.

Canlyniad y cred hyn mewn gwrachod, y Diafol a’r grymoedd goruwchnaturiol oedd bod llawer
o ddinasyddion oes Elizabeth yn llawn ofergoel.

Mae theméau goruwchnaturiol ac ofergoeledd yn ymddangos yn Comedi’r Camgymeriadau.
Mae’n fodd i'r cymeriadau greu eglurhad cyfleus am
yr hyn sy’n ymddangos yn anesboniadwy. Esgus ydyw
i anwybyddu cymhlethdodau bywyd go iawn. Does
dim yn digwydd yn y ddrama na all gael ei egluro

gan reswm naturiol, ond mae’n llawer haws beio
dewiniaeth, y Diafol, swyngyfaredd a breuddwydion
am yr hyn sy’n mynd 0'i le. Beth mae Shakespeare yn
ceisio ei ddweud / ddangos am ei gymdeithas?

Pan ymddangosa Adriana gyda Dr. Pinch mae’r gynulleidfa yn rhagweld golygfeydd llawn
bwrlwm wrth iddo geisio allfwrio’r Diafol o enaid Antiffolws.

GWRAGEDD A BENYWEIDD-DRA

Mae gan y menywod rdl bwysig o fewn y ddrama. Mae gan bob un fwy na digon i'w ddweud a
sawl cyfle i fynegi barn. Fodd bynnag, eu prif bwrpas o fewn y naratif yw i ymateb i ymddygiad
y dynion a thrafod gweithredoedd y dynion. Adriana yw’r fenyw gryfaf yn y ddrama ond caiff

ei thanseilio gan anffyddlondeb ei gwr. Mae hyn yn achosi cryn hunan bryder ynddi ac mae’n
cwestiynu ei hunaniaeth.

Mae Liwsiana, y Butain Llys, Aemilia a Luce y forwyn yn nodweddiadol gan nad ydynt yn
bartner i unrhyw ddyn. Rhaid i Liwsiana ddysgu sut i ddelio gyda dynion; mae dynion yn
tanseilio’r Butain Llys a Luce; ac mae Aemilia yn troi at y lleiandy pan mae hi’n “colli” ei gwr
(noder nad oes enw gan “Putain Llys” — ei “gyrfa” sy’n nodweddol am ei chymeriad).

Mae’n ymddangos fel petai'r menywod hyn yn anghyflawn heb ddynion — nodwedd o’r oes
efallai? Dylid ystyried sut i'w portreadu mewn oes ble mae menywod yn llawer mwy cyfartal a
ddim yn byw trwy weithredoedd eu gwyr neu eu cariadon bellach.

Yn y cynhyrchiad gwreiddiol byddai dynion a bechgyn wedi portreadu’r menywod.

* Pa nodweddion sydd gan y cymeriadau benywaidd fyddai wedi bod yn ddiddorol i
ddynion eu portreadu?

* Mae Mark Rylance wedi arwain sawl cynhyrchiad yn Theatr y Globe gyda dynion yn
chwarae pob rhan. Pa actorion gwrywaidd fyddech yn castio heddiw fel Adriana,
Liwsiana, Luce, y Butain Llys ac Aemilia?

DYLETSWYDD

Roedd y cysyniad o ddyletswydd yn un o seiliau cymdeithasol Oes Elizabeth, a gwelir hyn yn
eglur iawn o fewn Comedi’r Camgymeriadau ble mae’n ymddangos fel thema allweddol. Mae’r

gynulleidfa’n gweld dyletswyddau megis;

+ Gwragedd at eu gwyr
* Gwyr at eu gwragedd
* Gweision at eu meistri
» Trigolion at y ddinas

* Rbhieni at eu plant
Plant at eu rhieni

Y bobl at yr Eglwys

Yny bén, mae gan bawb ddyletswydd tuag at rywun neu rywbeth. Dyna hanfod cymdeithas.
Mae pawb yn y ddrama yn ymdrechu i ragweld dymuniadau ac anghenion eraill er mwyn gallu
ymddwyn yn gywir a llawn dyletswydd. Yn benodol, yn 6l traddodiad yr oes, roedd y menywod

a’r gweision yn ddeiliaid i’r dynion ac roedd rhaid iddynt ufuddhau.

Mae gan y dynion eu dyletswyddau hefyd —sef bod yn wyr ffyddlon. Dyma sy’n achosi i
Antiffolws o Effesws golli ychydig o’i hunan barch. Dyma sy’n achosi i Egeon gwympo i iselder
ac anobaith. Nid yw’n gallu gwarchod ei deulu ac felly mae’n teimlo’'n ddiwerth. Pan nad yw
unigolion o fewn y ddrama yn cyflawni eu dyletswyddau, maent yn dioddef yn emosiynol ac yn
feddyliol.

RHEOL A THREFN

Mae rheol a threfn yn cwmpasu’r ddrama yn hytrach
na bod yn sail, neu’'n thema ganolog iddi. Mae rheol
a threfn yn bwysig oherwydd nid yw’n effeithiol yn'y
ddinas nac o fewn strwythur y gwahanol deuluoedd
—yn achos Comedi’r Camgymeriadau mae’r gyfraith
yn anobeithiol, a diffyg rheol a threfn sy’n ganolog.
Nid yw’r gyfraith yn gallu datrys yr holl ddryswch a
geir yn y ddinas (y ddrama). Mae prif rymoedd y
naratif yn codi o themau sy’n ymwneud & theulu, hunaniaeth, unigedd, arwahanrwydd, cariad —
grymoedd sydd yn drech na’r gyfraith.

Mae’r dug Solinws yn ymddangos yng ngolygfeydd agoriadol ac ar ddiwedd y ddrama. Ei lais
yw llais rheol a threfn. Rhaid ystyried nad yw’n gallu cyflawni’r gyfraith ar y ddwy achlysur ble
mae’n ymddangos — nid yw’n gallu dedfrydu Egeon i farwolaeth.

GENRE

Comedi yw Comedi’r Camgymeriadau — awgrymir hyn yn gryf yn y teitl! Fodd bynnag, mae
yna elfennau o dristwch a rhamant yn y ddrama hefyd. Sefylifa drist sy’n agor y ddrama. Mae
hanes Egeon a'’i ddienyddiad yn atal y ddrama rhag bod yn ffars pur. Gwelir rhamant yn y
berthynas rhwng Antiffolws o Seiraciws a Liwsiana, sgwrs Adriana a Liwsiana am natur cariad
a phriodas a hefyd yr aduniad mawr ar ddiwedd y ddrama. Gan fod Shakespeare wedi creu
cymeriadau mor grwn, cymeriadau sydd yn bwysig i’r gynulleidfa, mae sawl beirniaid llenyddol
nodedig yn datgan na all y ddrama gael ei ddiystyru fel ffars syml.

CYMERIADAU

ANTIFFOLWS O SEIRACIWS

Efaill iau sydd wedi ei hir wahanu oddi wrth ei frawd.

Magwyd Antiffolws gan ei dad, Egeon, yn Seiraciws, wedi iddo gael ei wahanu oddi wrth ei
fam Aemilia a’i efaill Antiffolws. Mae’n teithio gyda’i “was-gyfaill” Dromio o Seiraciws, taeog a
brynodd Egeon pan oedd y bechgyn yn newyddanedig.

LT3
|

Penderfyniad Antiffolws o Seiraciws i adael ei gartref i chwilio am ei frawd sydd wrth wraidd y
ddrama. Mae Egeon yn dweud fod Antiffolws S wedi dechrau cymryd diddordeb yn ei frawd
coll wedi iddo droi’n ddeunaw.Dyna pryd y meddyliodd am fynd i chwilio amdano. Ymddengys
Antiffolws S fel enaid ar goll; unigolyn sydd yn chwilio am ateb, am reswm. Mae’n gymeriad
unig iawn. Yn yr olygfa ble mae Antiffolws S yn ymddangos am y tro cyntaf, mae’n datgan ei
fod yn mynd i golli ei ffordd yn ninas ddieithr Effesws — nodwedd ac arfer rhai sydd am fod yn
anhysbys. Mae’n egluro ei deimladau o unigedd gyda’r gynulleidfa wrth ddisgrifio ei hun fel
diferyn o ddwr sydd wedi cwympo i'r mér gyda’r bwriad o ddod o hyd i ddiferyn arall (sef ei
frawd). Mae’n teimlo’n unig gan nad yw wedi cael y cyfle i adnabod ei fam na’i frawd, ac mae’'n
chwilio amdanynt er mwyn dod o hyd i'w hunan, a’i hunaniaeth. Mae’'n cyfaddef ei fod wedi
colli rhywfaint 0’i hunaniaeth yn ystod y blynyddoedd o chwilio. Mae Shakespeare yn awgrymu
nad yw Antiffolws o Seiraciws erioed wedi teimlo’n “orffenedig” — dyma’r sbardun a’i ysgogodd i
fynd i chwilio am ei frawd.

Mae’r nodweddion hyn yn ddiddorol wrth ystyried perthynas Antiffolws S gyda Liwsiana. Er ei
fod wedi ei argyhoeddi mai creadur arallfydol yw hi, mae’n ymbil arni i'w ddysgu sut i adnabod
ei hun yn hytrach nac ymbellhau oddi wrthi mewn ofn. Yn ogystal & chrwydro’n ddaearyddol,
mae Antiffolws S hefyd yn crwydro’n emosiynol. Mae awgrym fod Liwsiana yn cynnig cyfle iddo
wreiddio ei hun yn emosiynol. Rhaid bod yn ymwybodol o’r ffaith bod Antiffolws yn credu mai
rhith yw Liwsiana. Mae’n fodlon tybio mai breuddwydion a gwrachod sy’n dylanwadu arno gan
nad oes ganddo ddigon o hunanymwybyddiaeth i gredu y gall rhywun gynnig sefydlogrwydd a
chariad iddo.

ANTIFFOLWS O EFFESWS

Efaill Antiffolws o Seiraciws, mab Egeon ac Aemilia, a dyn poblogaidd iawn yn ninas Effesws.

Ni ddaw Shakespeare ag Antiffolws E i'r llwyfan tan y drydedd act — er bod s6n amdano yn
gynharach yn y ddrama. Mae ei gymeriad yn bodoli fel dyfais blot i wrthgyferbynnu gyda
chymeriad Antiffolws o Seiraciws —ac i fod yn rhan o’r dryswch sy’n datblygu yn ystod y
ddrama.

Mae Shakespeare yn creu bywyd cyfforddus iawn iddo yn Effesws. Mae’'n byw gyda’i wraig
Adriana , ei chwaer-yng —nghyfraith Liwsiana a’i holl weision. Mae’n adnabod pawb ac mae
pawb yn ei adnabod ef. Mae ganddo enw da yn y ddinas. Dyna sy’n gyfrifol am yr holl freintiau
a ddaw i ran Antiffolws o Seiraciws — mae’r cymeriadau eraill yn ei gamgymryd am ei efaill.

Mae’r gwrthgyferbyniad rhwng y brodyr i'w weld yn glir yn y ddrama:-
. Mae Antiffolws o Seiraciws wedi bod “ar goll” am flynyddoedd oherwydd nad yw’n

gwybod am dynged ei fam na’i frawd/Does gan Antiffolws E ddim diddordeb yn ei
deulu coll — mae ganddo deulu newydd.

. Mae Antiffolws S yn llawn anfodlonrwydd a phryder/Mae Antiffolws E yn fodlon.

. Mae Antiffolws S yn unig ac yn ynysig/Mae Antiffolws E yn boblogaidd gyda chwmni
cyson.

. Mae Antiffolws S yn freuddwydiwr ac yn meddwl taw dewiniaeth sydd yn gyfrifol am

yr hyn sy’n digwydd iddo/Mae Antiffolws E yn gymeriad rhesymol sydd yn digio yn sgil
yr holl orffwylldra.

. Mae Antiffolws S yn feddylgar ac yn brudd/Mae Antiffolws E yn gwneud yn hytrach na
dweud.

Noder bod gan Antiffolws S chwech ymson. Nid oes un ymson gan Antiffolws E. Mae
Shakespeare yn sicrhau bod y gynulleidfa’n dod i adnabod un o’r efeilliaid yn well na’r llall.

Mae Shakespeare yn cyflwyno Antiffolws E i'r naratif pan mae ei fywyd yn llawn cynnwrf —-mae
ei wraig yn ei wrthod, ei ffrindiau yn ei gyhuddo o fod yn gelwyddgi ac mae’n cael ei arestio.
Bu Effesws fel paradwys i Antiffolws E, ond wedi i Antiffolws S gyrraedd gyda’r holl ddryswch a
ddaw yn sgil hyn, mae’r ddinas yn troi yn uffern iddo.

Antiffolws S sy’n mwynhau rhamant dieithryn sy’n ennill ffrindiau, breintiau a Iwc dda ac

Antiffolws E sy’n dioddef brad a charchar heb achos.

Gan bod y ffocws yn bennaf ar yr hyn sy’n digwydd i Antiffolws o Seiraciws, nid yw
Shakespeare yn caniatau i Antiffolws o Effesws ddatblygu llawer fel cymeriad. Fodd bynnag
yn yr olygfa olaf, wedi datrys yr holl ddryswch, mae’r ddau frawd yn ymddangos fel petai eu
bywydau yn mynd i fod yn fodlon. Ceir undod a dedwyddwch.

EGEON

Tad cariadus yr efeilliaid coll.

Mae Egeon ond yn ymddangos yn y golygfeydd cyntaf ac olaf. Fodd bynnag, mae hyn yn
ddyfais hollbwysig i gwmpasu neu fframio’r naratif. Daw cymeriad Egeon a thristwch a dwyster
i'r ddrama. Mae'r sefyllifa agoriadol yn ddifrifol iawn ac mae Egeon ei hun yn cyfaddef ei fod yn
edrych ymlaen at farwolaeth. Marwolaeth a fydd yn ei ryddhau o’i bryderon. Mae’r ddedfryd o
farwolaeth arno yn bwrw cysgod ysgafn dros weddill y naratif ac yn atal y ddrama rhag bod yn
ffars pur.

Mae Shakespeare yn sicrhau nad yw sefyllfa Egeon yn cymryd gormod o sylw’r gynulleidfa
trwy’r ddyfais o’i gyflwyno ar y dechrau a’r diwedd. Mae ei hanes yn un trist iawn — mae wedi
colli ei blant, ei wraig, ei daeogion a’i unig rheswm dros fyw yw er teithio’r byd yn chwilio
amdanynt. Byddai ei bresenoldeb trwy gydol y ddrama felly yn tynnu sylw’r gynulleidfa

oddi wrth yr hiwmor a’r elfennau comig. Eto, pan mae Shakespeare yn cloi’r ddrama, mae
presenoldeb Egeon yn helpu i bwysleisio rhai o themau’r ddrama megis unigedd, hunaniaeth,
teulu, dioddefaint ac ati.

Mae cymeriad Egeon yn ychwanegu dimensiwn ddifrifol i'r ddrama - dyma un o lwyddiannau
Shakespeare o ran sicrhau bod Comedi’r Camgymeriadau yn aros yn boblogaidd mewn modd
na allai, ac na wnaeth, ffars wreiddiol Plautus.

ADRIANA

Gwraig Antiffolws o Effesws a chwaer Liwsiana.

Mae Adriana yn treulio llawer o’i hamser yn poeni bod ei gwr yn caru menyw arall. Mae ei

TAG UG/SAFON UWCH DRAMA \\ © WJEC CBAC Ltd 2016




COMEDI’'R CAMGYMERIADAU gan WILLIAM SHAKESPEARE

chymeriad yn nodedig am ei chredoau ynglyn a
phriodas, perthynas gwr a gwraig ac am ei thristwch
a’i hystyfnigrwydd pan mae’n credu bod Antiffolws
yn ei thwyllo. Nid yw Adriana yn wraig ystrydebol

— h.y. mae’n hollol wahanol i'r wraig gegog a geir

yng ngwaith Plautus. Yn y ddrama a ysbrydolodd
Shakespeare i ysgrifennu Comedi’r Camgymeriadau,
nid oes gan y cymeriad sy’n cyfateb ag Adriana enw
— mae ei hymddygiad cecrus a ffwdanus yn ddigon.
Byddai cynulleidfaoedd Shakespeare wedi arfer gweld cymeriad stoc y wraig ffwdanus ond
dewisodd ef greu cymeriad cig a gwaed pan greodd Adriana — efallai i greu dimensiwn mwy
dwys i'r naratif.

Mae gan Adriana dipyn i'w ddweud yn y ddrama ac mae ei chymeriad yn llwyddo i gydbwyso
syniadau delfrydol ac afreal ei chwaer Liwsiana ynglyn a chariad a bywyd priodasol. Mae’'n
poeni bod ei gwr yn ei thwyllo, ond mae hefyd yn poeni mai hi sydd ar fai am hyn oherwydd nid
yw hi mor brydferth ac yr oedd pan yn wraig ifanc. Yng nghymeriad Adriana, mae Shakespeare
yn ymgorffori pryderon gwragedd ffyddlon yr oes. Er bod Antiffolws efallai yn crwydro oddi
wrthi, mae hi yn dal i'w garu ac yn barod i wneud unrhyw beth i'w gadw. Fodd bynnag, nid yw’'n
hollol ddall i'w ffaeleddau ef; mae hi’n dweud y pethau mwyaf cas amdano ond yn cyfaddef
mai ofn ei golli sydd yn ei hysgogi i ddweud y fath bethau ac i'w drafod yn y fath fodd. Yn wir
mae Adriana yn fodlon gwneud unrhyw beth i'w gadw’n ffyddlon a hapus. Er bod Adriana yn
deall mwy am ochr dywyll a thrist cariad nac ei chwaer Liwsiana, mae hi yn caru ei gwr yn
angerddol. Hyd yn oed pan mae’n credu bod Antiffolws E yn orffwyll ac yn anffyddlon, mae am
iddo ddychwelyd gartref gan ei bod yn mynnu mai dyletswydd gwraig dda yw gofalu am ei gwr.

Trwy gymeriad Adriana mae Shakespeare yn llwyddo i ddehongli’r anawsterau a ddaw gyda
bywyd priodasol. Mae Adriana yn cael ei phortreadu gan Shakespeare fel gwraig ffyddlon a
chariadus sy’n poeni am ei gwr. Gwraig sy’n deall fod bywyd priodasol yn amgenach na rhith a
rhamant diwrnod y briodas ei hun. Tra bod llawer iawn o gomediau Shakespeare yn cloi gyda
phriodas(au), mae Adriana yn atgoffa’r gynulleidfa o realiti bywyd — realiti a all fod yn anodd ar
brydiau.

LIWSIANA
Chwaer Adriana.

Ochr yn ochr ag Adriana sy’n siarad yn ffraeth a di-flewyn ar dafod, mae ei chwaer addfwyn ac
ychydig yn fwy llywaeth, sef Liwsiana. Pan mae Adriana yn llawn cynddaredd mae’n ymdrechu
i'w thawelu gyda’r geiriau “[mae dyn yn] feistr i'w fenywaidd ryw, ac i'w arglwyddi” ond mae’'n
siarad yn ofer.

Mae rhai yn ystyried Adriana fel ffeminist cynnar (er nad oedd y term na’r gred yn bodoli yn
ystod cyfnod gwreiddiol y ddrama). Rhaid felly ystyried Liwsiana i'r gwrthwyneb yn llwyr. Erbyn
heddiw, mae’n anodd uniaethu gyda syniadau Liwsiana wrth iddi sén am odineb. Mae’n dweud
y byddai’n aros yn amyneddgar petai ei gwr yn godinebu yn ei herbyn “hyd nes y dychwel eto.”
Nid dyma yw ymddygiad gwragedd Byd y Gorllewin yn yr 21fed ganrif — mae’n bosibl y gall ei
syniadau hen ffasiwn ddieithrio Liwsiana o gynulleidfaoedd cyfoes, yn enwedig y gynulleidfa

fenywaidd gyfoes.

Yn Act | mae’r ddwy chwaer yn dadlau ynglyn & statws y wraig o fewn priodas. Mae Adriana yn
mynnu cydraddoldeb tra bod Liwsiana yn dadlau dros y drefn benodol ble mae’r dynion yn dal
statws uwch na’r menywod. Pan mae Adriana yn ymddangos eto yn Act Il mae Shakespeare
yn cyflwyno dimensiwn ychwanegol iddi. Mae ei “brawd-yng nghyfraith” yn gofyn iddi ei briodi.
Mae Adriana a Liwsiana wedi meddwl| mai Antiffolws o Seiraciws yw Antiffolws o Effesws, felly
pan mae Antiffolws S yn cynnig ei phriodi mae hi’n teimlo dryswch mawr. Mae hi'n awyddus i
briodi er ei bod yn cyfaddef ei bod yn ofni gwely priodasol.

Mae Liwsiana yn ei wrthod yn syth ac yn ei geryddu: “Ac efallai dy fod wedi anghofio swydd
gwr?” Mae’n atgoffa Antiffolws S (er ei bod hi'n meddwl ei bod yn siarad gydag Antiffolws E)
o’i ddyletswydd fel gwr, ac yn ei rybuddio am dwyllo Adriana. Pan mae Antiffolws yn gwadu
caru Adriana ac yn mynnu ei fod yn ei charu hi, Liwsiana yn unig, mae hi'n mynd yn syth at ei
chwaer er mwyn dweud y gwir wrthi am ei “gwr” twyllodrus. Dengys hyn ei theimladau o gariad
a ffyddlondeb tuag at ei chwaer.

Yn Act | ac Act V mae Liwsiana yn datgan yn glir bod ganddi ddyletswydd tuag at ddynion. Er
hyn, yn Act lll mae ei dyletswydd tuag at ei chwaer yn drech nag unrhyw gyfrifoldeb a deimla
tuag at Antiffolws. Mae’n dweud wrth Adriana am ymddygiad Antiffolws ac yn ildio ei gobeithion
ei hun er mwyn sicrhau hapusrwydd priodasol ei chwaer (mae Shakespeare yn dangos yn glir
i'r gynulleidfa bod Antiffolws S wedi swyno Liwsiana). Dengys Shakespeare er bod Liwsiana yn
honni un peth - taw i ddyn y mae ffyddlondeb menyw - mae’n hollol fyddlon i'w chwaer.

Er bod gan Liwsiana syniadau hen ffasiwn am statws dynion a merched, mae ei ffyddlondeb
at ei theulu yn achosi i gynulleidfaoedd nesau ati ac maent yn fodlon ac yn hapus gyda’r
diweddglo lle caiff briodi ei Antiffolws “hi” — o Seiraciws.

DROMIO O EFFESWS

Efaill Dromio o Seiraciws.

Mae ef wedi rhannu’r un ffawd ag Antiffolws o
Effesws, ac mae’n was ffyddlon iddo. Ganwyd
Dromio o Effesws a'i efaill i wraig dlawd a oedd yn
aros yn yr un gwesty ag Aemilia ac Egeon ar yr un
nos ac y ganed Antiffolws o Effesws a’i efaill ef. Fe
brynodd Egeon y ddau Dromio gan eu mham i fod yn
was-gyfeillion i’'w feibion ei hun. Trwy gydol y ddrama

mae Dromio o Effesws yn camgymryd ei feistr gyda

Antiffolws o Seiraciws. Mae’n cael ei anfon ar nifer o negeseuon, ac naill ai yn dychwelyd
at y meistr anghywir gyda’r deunyddiau neu’r newyddion cywir neu yn dychwelyd at ei feistr
cywir ond gyda’r wybodaeth anghywir ac o ganlyniad mae’n cael ei guro. Nid oes llawer yn
gwahaniaethu cymeriadau’r ddau Dromio, heblaw am y ffaith bod Dromio o Effesws yn caru
Luce/Nell ond mae Dromio o Seiraciws yn ei chasau.

DROMIO O SEIRACIWS

efaill Dromio o Effesws.

Mae ef wedi rhannu’r un ffawd ag Antiffolws o Seiraciws, ac mae’n was ffyddlon iddo. Fel ei
efaill mae’n cael ei ddefnyddio gan Shakespeare trwy gydol y ddrama i gymhlethu’r dryswch.

Caiff ei guro gan y brodyr Antiffolws gan ei fod heb ddilyn eu gorchmynion yn gywir — fel ei
efaill mae’n dychwelyd o negeseuon gyda’r wybodaeth neu’r deunyddiau anghywir. Er bod
Dromio o Seiraciws wedi byw gydag Antiffolws o Seiraciws ar hyd ei oes — ac wedi bod yn
gyfaill iddo—mae’r gwahaniaeth yn ei statws cymdeithasol yn gadarn a phendant. Mae
Antiffolws o Seiraciws yn ei atgoffa o’r gwahaniaeth hyn yn eu statws pan mae’n sicr fod
Dromio o Seiraciws yn ei dwyllo’'n fwriadol ynglyn &’r aur a gafodd ei anfon i dafarn y Centaur.
Mae’n dweud wrth Dromio S, “Os mynni chwarae a mi, gwybydda fy nghyflwr,/ac ymddwyn yn
ol fy nhymer” (11.ii.32-33). Mae hyn yn dilyn y sgwrs gafodd gyda Dromio E pan camgymrodd
Antiffolws yr efaill anghywir am ei was ei hun.

Cafodd eu tynged fel gweision ei seilio pan aned y ddau Dromio — mae hyd yn oed eu henw yn
dod o'r gair Groegaidd “dromos” — rhedeg.

LUCE/NEL

morwyn Adriana.

Mae hi’n cynorthwyo Dromio o Seiraciws i gadw
Antiffolws o Effesws o'’i gartref ei hun tra bod Adriana
a Liwsiana yn swpera gydag Antiffolws o Seiraciws.
Mae hi hefyd yn cyfrannu at y dryswch gan ei bod
mewn perthynas gyda Dromio o Effesws ac yn
camgymryd Dromio o Syrcacuse amdano. Mae hyn
yn achosi cryn gynnwrf i Dromio S gan nad yw ef yn
ei hoffi o gwbl! Mae hi hefyd yn rhan o’r cymodi ar
ddiwedd y ddrama. Mae yna ychydig o ddryswch hefyd yn bodoli ynglyn &’i henw — mae’n cae
ei hadnabod fel Luce a Nell.

SOLINWS, DUG EFFESWS

Fel Egeon, mae’r Dug yn ymddangos yn y golygfeydd cyntaf ac olaf. Yn yr olygfa agoriadol,
mae’n dedfrydu Egeon i farwolaeth, yn 6l polisi’r ddinas o gosbi trigolion o Seiraciws oherwydd
i Ddug Seiraciws ddal masnachwyr o Effesws. Mae’'r Dug yn cynrychioli’r gyfraith — ond cyfraith
sydd wedi ei dyneru gan drugaredd. Pan glyw y Dug am hanes trist Egeon am y llongddrylliad
a’i deulu ar chwal mae’n trugarhau ac yn gohirio’r ddedfryd. Er hynny, gan ei fod yn

cynrychioli’r gyfraith ni all wneud mwy na’i ohirio a thrwy ei ohirio mae’n creu cynsail beryglus.
Yn yr olygfa olaf mae’r Dug yn ymddangos yn barod i ddedfrydu yn erbyn Egeon, ond

rhaid iddo ddelio gyda rhai achosion eraill cyn gallu gwneud hynny. Pan mae’r Abades yn
ymddangos gydag Antiffolws o Seiraciws ac yn cydnabod Egeon fel ei gwr coll, y Dug yw'’r
cyntaf i ddechrau sylweddoli’r gwir.

DOCTOR PINS

Athro yw Doctor Pins o ran ei yrfa, ond oherwydd ei
addysg mae’n cael ei ystyried fel consuriwr. Mae’n
ceisio allfwrio cythreuliaid o enaid Antiffolws o
Effesws ar 6l ei dywys adref. Ond mae Antiffolws a
Dromio yn dianc ac yn troi ar y doctor ac yn ei guro
a’i fychanu trwy dorri ei wallt. Mae Shakespeare yn

cynnwys cymeriad Doctor Pins i gynrychioli’r arfer
Gatholig o allfwrio (exorcism) a gafodd ei wahardd
a’i wrthod gan athrawiaeth Protestanaidd Eglwys Loegr yn yr unfed ganrif ar bymtheg. Mai ei
eiriau “Rwy’n ymbilio arnat, yn 6l holl seintiau’r nefoedd!” (IV.iv.57) yn dangos yn glir ei fod yn
Gatholig gan nad oedd Protestaniaid yn credu mewn grym y seintiau i achub eneidiau.

PUTAIN LLYS

Putain yw’r Butain Llys (fel mae ei henw yn
awgrymu) a hi sy’n croesawu gwahoddedigion i
dafarn y Porpentine. Yn wahanol i Adriana nid yw
Shakespeare wedi rhoi enw iddi —symbol 0’i statws
o fewn cymdeithas efallai? Pwrpas ei chymeriad yw
bygwth perthynas Antiffolws o Effesws ag Adriana.

Wedi iddo gael ei gloi allan o’i gartref, mae Antiffolws
o Effesws yn datgan ei fwriad i roi'r gadwyn a brynodd
i Adriana i’r Butain Llys. Mae’n bwriadu gwneud hyn i frifo Adrina ar fwriad gan ei bod hi wedi
ei gyhuddo o dreulio gormod o amser gyda’r Butain Llys. Yn ddiweddarach mae’r Butain Llys
yn cwrdd ag Antiffolws o Seiraciws ac yn gofyn am y gadwyn a addawodd Antiffolws o Effesws
iddi. Mae Antiffolws o Seiraciws yn ei hofni ac yn meddwl ei bod wedi ei meddu gan y Diafol.
Mae'n dianc o’i golwg.

AEMILIA

Abades yw Aemilia ac mae yng ngofal y priordy yn
Effesws.

Ar ddiwedd y ddrama mae’r gynulleidfa yn darganfod
mai gwraig goll Egeon yw hi yn ogystal 8 mam
Antiffolws o Effesws ac Antiffolws o Seiraciws. Mae

ei chymeriad yn hollbwysig i ddiweddglo’r ddrama
gan ei bod hi yn gallu sén am golli ei mab a Dromio
o Effesws yn y storm. Mae’r gynulleidfa yn clywed sut y bu i bysgotwyr ddwyn y bechgyn a'i
gadael hithau heb Wr na phlant. Mae Shakespeare yn sicrhau fod pob llinyn o’r hanes yn cael
eu plethu ynghyd ar ddiwedd y ddrama.

ANGELO

Gof aur yn Effesws.

Mae cymeriad Angelo, fel llawer o’r cymeriadau eraill yn y ddrama, yn fodd i Shakespeare
ychwanegu at y dryswch a’r helynt. Mae wedi creu cadwyn aur i Antiffolws o Effesws ond yn ei
rhoi ar ddamwain i Antiffolws o Seiraciws. Mae’'n methu credu pan nad yw Antiffolws yn fodlon
ei dalu ac felly yn mynnu bod Antiffolws yn cael ei arestio. Dyma sut mae Shakespeare yn creu
mwy o broblemau i Antiffolws o Effesws. Yn ogystal & hyn, mae Angelo yn ychwanegu at yr
hanesion mae’r Dug yn ei glywed ar ddiwedd y ddrama cyn iddo ddedfrydu Egeon.

BALTHASAR

Masnachwr yn Effesws.

Cymeriad ymylol yw Balthasar sy’n mynd adref gydag Antiffolws o Effesws ac Angelo. Mae
Antiffolws yn gwylltio pan mae Adriana yn gwrthod mynediad iddo. Balthasar sy’n argyhoeddi

Antiffolws i beidio & thorri’r drws gyda throsol gan ddweud y byddai’'r fath ymddygiad yn tynnu
sylw at ei wraig.

MASNACHWR EFFESWS |

Mae’r masnachwr hwn yn helpu Antiffolws o Seiraciws (wrth iddo ef a Dromio gyrraedd
Effesws). Mae hefyd yn eu rhybuddio ynglyn &'r gyfraith sy’n gwahardd trigolion Seiraciws o
Effesws ac yn dweud wrthynt am yr hen fasnachwr o Seiraciws sydd newydd gael ei ddedfrydu
i farwolaeth. Mae Shakespeare yn defnyddio eironi dramatig yma gan nad yw’r masnachwr
nag Antiffolws yn gwybod mai Egeon yw’r hen fasnachwr —tad Antiphlous.

MASNACHWR EFFESWS I

Cymeriad ymylol arall sy’n ychwanegu at y dryswch a’r trafferth. Mae Angelo, y gof aur, mewn
dyled i’r ail fasnachwr a phan nad yw’n gallu talu’r ddyled mae’r masnachwr yn trefnu bod
Angelo yn cael ei arestio. Mae yntau, yn ei dro, yn trefnu bod Antiffolws o Effesws yn cael ei
arestio am beidio talu am ei gadwyn aur. Dyma ffordd arall y mae Shakespeare yn datblygu’r
naratif a phlethu’r dryswch trwy’r ddinas gyfan.

CONFENSIYNAU THEATRIG A WELIR YN COMEDI’'R CAMGYMERIADAU

HIWMOR

Cydnabyddir Comedi’r Camgymeriadau fel comedi: gwelir agweddau o hiwmor yn:

° Y Sefyllfa

° Y Plot

° Y cymeriadau

° Y dryswch o ganfod pwy yw pwy?

° Y camgymeriadau

° Yr amseru

° Y cyd-ddigwyddiadau

° Yr hiwmor corfforol

° Yr iaith: chwarae gyda geiriau (puns), delweddau coeth, iaith anweddus, sarhad,
ffraethineb

° Y rhyfeddod

FFARS:

Genre yw ffars ble mae’r sefylifa yn bwysicach na’r cymeriadau. Mae defnydd o ffolineb,
chwarae a hiwmor corfforol yn nodweddion ffars — drysau yn agor a chau, pobl yn cuddio
mewn cypyrddau, cymeriadau yn cwympo a defnyddio elfennau o slapstic ac ati. Gan amlaf
mae’r cymeriadau yn weddol ystrydebol ac mae’r sefyllfaoedd yn rhai doniol, gweledol ac
anghyffredin.

Y ddau Dromio sy’n efelychu elfennau ffars orau yn Comedi’r Camgymeriadau. Mae’r
rhyngweithio rhyngddynt &'r ddau Antiffolws yn llawn direidi a sbri.

Daw ymddangosiad Dr. Pinch ag elfennau ychwanegol o ffars i'r ddrama, yn enwedig pan mae
ef yn cael ei gam-drin gan Antiffolws o Effesws.

SLAPSTIC:

Dyma dechneg clownio sydd gyda’i wreiddiau yn arddull Commedia dell’arte yr Eidal yn

ystod y bedwaredd ganrif ar ddeg. Dyfais pren oedd y “slapstic” a oedd yn caniatau i actorion
guro ei gilydd gyda llawer iawn o swn ond ychydig iawn o berygl! Ystyrir y slapstic fel un o’r
effeithiau llwyfan cyntaf. Dyfais arall a ddaeth o draddodiad Commedia dell’Arte oedd y bledren
chwyddadwy sef un o gyndeidiau’r “whoopee cushion”.

Erbyn hyn mae slapstic wedi dod i olygu unrhyw fath o hiwmor corfforol a gweledol, sy’n
cynnwys cwympo, taflu, curo ac ati —e.e. taflu pastai cwstard yw’r mwyaf enwog.

Yn Comedi’r Camgymeriadau gwelir slapstic yn y golygfeydd ble mae’r efeilliaid Antiffolws yn
curo’r effeilliaid Dromio ac yna yr olygfa gyda Dr Pinch.

EFEILLIAID:

Mae’r ddyfais o ddefnyddio efeilliaid sy’n cael eu gwahanu yn gonfensiwn theatrig effeithiol a
phoblogaidd. Pu’n ai bod yr efeilliaid yn unfath — fel a welir yn Comedi’r Camgymeriadau, neu
beidio — Viola a Sebastian yn Nos Ystwyll (Twelfth Night), mae llawer o’r farn bod efeilliaid

yn rhannu perthynas agos iawn. Weithiau, hyd yn oed pan maent wedi eu gwahanu am
flynyddoedd maent yn arddangos yr un arferion, symudiadau a thiciau corfforol yn ogystal a
rhannu’r un dewisiadau o ran hoff fwydydd, lliwiau, dewis cymar, dewis enwau i'w plant ac

ati. Roedd Shakespeare yn deall yn iawn gymaint oedd y gynulleidfa yn cael eu swyno gan ei
ddefnydd o efeilliaid; hyd yn oed heddiw mae’r defnydd o wisgoedd unfath a’r dryswch a ddaw
o’r camgymeriadau a wna’r cymeriadau yn creu pleser mawr ymysg cynulleidfaoedd.

Gan bod dau bar o efeilliaid yn Comedi’r Camgymeriadau mae’r cymhlethdod yn cael ei ddyblu
ac mae mwy o gomedi a dryswch yn cael ei greu.

CAM-ADNABOD
Dyma brif ffocws y naratif yn Comedi’r Camgymeriadau.

Trwy gydol y ddrama mae pobl yn camgymryd Antiffolws o Effesws, am ei efaill Antiffolws o
Seiraciws. O ganlyniad i'r dryswch hyn daw sefyllfaoedd comig a llawn bwrlwm.

Yn ogystal &'r ddau Antiffolws, mae Shakespeare yn ychwanegu haen arall o ddryswch trwy
gynnwys par ychwanegol o efeilliaid, sef Dromio o Effesws a Dromio o Seiraciws. Daw

golygfeydd abswrd a chomig o ganlyniad i’r dryswch rhwng y ddau yma e.e. pan mae meistri
Antiffolws yn curo’r Dromio “anghywir”.

DYFEISIADAU A CHONFENSIYNAU LLENYDDOL A NARATIF

Mae Shakespeare yn defnyddio ystod eang o ddyfeisiadau llenyddol a dramatig trwy ei
ddramau i gyd. Byddai cynulleidfaoedd Oes Shakespeare wedi bod yr un mor gyfarwydd a'r
dyfeisiadau hyn ag y mae cynulleidfaoedd cyfoes yr 21fed ganrif. Dyma rhai o brif nodweddion
Comedi’r Camgymeriadau

Tensiwn dramatig: Dyfais a ddefnyddir i wneud i’r gynulleidfa feddwl! a dyfalu beth all
ddigwydd trwy osod problem sydd heb ei datrys.

Rhagfynegi: Awgrym o’r hyn sydd i ddod.

Eironi Dramatig: Pan mae’r gynulleidfa yn ymwybodol o wirioneddau am y
cymeriadau a’r sefyllfa nad yw’r cymeriadau eu hunain yn
ymwybodol ohonynt. Mae’r gynulleidfa yn gwybod mwy na’r
cymeriadau.

Dyfeisiau Llenyddol a Barddonol

) Ymson: Araith ble mae’r cymeriadau yn myfyrio ac yn datgelu eu meddyliau
neu chynlluniau.

) Rhyddiaith: Llinellau sydd ddim mewn mudr. Gan amlaf fe’'u dywedir gan
weision neu gymeriadau o statws cymdeithasol isel.

) Barddoniaeth: Llinellau barddonol a siaredir gan gymeriadau sydd o statws
cymdeithasol uchel gan amlaf. Maent mewn mudr iambig.

° Trosiad: Symbolir un peth gan wrthrych arall; mae’n cyfoethogi’r deall.

laith ddelweddol

Mae Shakespeare yn creu llawer o luniau trwy ei ddefnydd celfydd o eiriau; lluniau i
gyfoethogi'r ystyr ac i greu lleoliad neu awyrgylch gan nad oedd llawer o set yn cael ei
ddefnyddio yn y cyfnod.

Esiamplau o iaith ddelweddol a ddefnyddir yn y ddrama:
Un ddelwedd a ddefnyddir yw'r ddelwedd o’r bél-droed. Mae yno i ddangos sut mae Dromio yn
teimlo wrth iddo gael ei “gicio” o le i le gan ei feistr a'i feistres.

Delwedd arall yw'r winwydden sy’n dringo’r goeden. Mae’r ddelwedd hon yn awgrymu i’r
gynulleidfa sut mae Luce yn meddwl am ei pherthynas &’i gwr . Mae’n eu disgrifio fel petaent
wedi eu clymu i'w gilydd ac mae corff llaith Luce yn cael ei gymharu i'r ddaear.

Mae dwr yn ddelwedd bwysig o fewn y ddrama ac mae’n symbol o arwahanrwydd a’r modd
y caiff cymeriadau eu rhwygo 0’i gilydd. Mae’r dymhestl a ddiwgyddodd flynyddoedd cyn i'r
ddrama ddechrau yn chwarae rhan bwysig yn adeiladwaith y ddelwedd hon. Daw i'r amlwg
gyntaf yn araith Egeon, ble clywn am y storm. Mae sawl un o’r cymeriadau yn disgrifio eu
hunigrwydd megis dafnau o ddwr. Mae Antiffolws o Seiraciws yn chwilio am ei frawd ac yn ei
gymharu gyda chwilio am ddiferyn o ddwr o fewn cefnfor. (1.2.35-38).

Dywed Adriana y byddai gwahanu o’i gwr fel ceisio ail ddal diferyn o ddwr wedi iddo gael ei
daflu i geunant (2.2.126). Dywed Adriana hefyd, y byddai’'n taflu ei dagrau ger traed y Dug er
mwyn ceisio lleihau’r gwahanu cynyddol sy’n datblygu rhyngddi hi a’i gwr.

Trwy gydol y ddrama, mae Antiffolws of Seiraciws yn ceisio dychwelyd i’r dwr (y mor) er mwyn
gallu dianc o Effesws. Er hynny, ar ddiwedd y ddrama, mae ef a’i frawd a'r ddau Dromio (wedi
iddynt gael eu huno) yn dychwelyd i'r tir ac yn gadael y dwr. Erbyn diwedd y ddrama fe ddaw tir
yn symbol o undod a nerth.

Dylid ystyried:

° Mae’r ddrama yn gomedi gydag elfennau o ffars

° Mae sawl lleoliad yn y ddrama ac mae’r newid o un lleoliad i’r llall yn gallu bod yn gyflym
iawn

° Mae cymuned fywiog yn Effesws

° Mae sawl cynhyrchiad wedi canolbwyntio ar y ffaith fod y ddrama wedi lleoli mewn tref
glan y mor, ar yr arfordir

° Pa Iwyfan fyddech yn ddewis? Pam?

Ym mha gyfnod fyddech yn gosod y ddrama?
Sut fyddai dewis cyfnod penodol yn effeithio ar eich cynllun set / dewis o lwyfan?

° A fyddech yn defnyddio lefelau yn eich cynllun set? Sut? Pam?
° Beth fyddai gwead a lliw eich cynllun?
° Pa fath o awyrgylch fyddech am ei greu?

° Ble a beth fyddai eich mynedfeydd ac allanfeydd?

Edrychwch ar waith y cynllunwyr isod. Maent oll wedi cynllunio mewn modd gwahanol
ac unigryw gan awgrymu neges a ffocws gwahanol i’r cynyrchiadau.

http://www.michaelpavelka.com/designing-the-comedy-of-errors/

http://garycbenson.blogspot.co.uk/2012/05/comedy-of-errors-costume-design.html

http://davidrgammons.com/work/comedy-of-errors.html

Isod mae chwech cynllun gwisg ar gyfer yr efeilliaid. Maent oll wedi canolbwyntio ar elfennau
gwahanol o’r cymeriadau. Mae creu gwisgoedd sydd yn debyg, neu yn gymharol debyg yn
thema ganolog i’r defnydd o wisg ar gyfer y cymeriadau hyn.

DYLID YSTYRIED:

Beth sy’n wahanol yn y delweddau?

Beth sydd yn debyg, neu yn gymharol debyg yn y delweddau?

What theme(s) is the director trying to illustrate with these portrayals of the twins?
Beth yw eich barn chi am y defnydd o:

o} Gyfnod

o} Ffurf a siap y gwisgoedd?
0 Lliw?

0 Gwallt a cholur?

LLWYFANNU

Mae llu o gyfleoedd i greu setiau a chynlluniau llwyfannu llawn dychymyg.

Dyma bosteri o ambell gynhyrchiad. Maent yn dangos yn glir fod sawl ffordd o Iwyfannu’r
ddrama a bod sawl dehongliad, lleoliad, cyfnod yn bosibl.

I'w ystyried:

° Dadansoddwch y posteri uchod gan feddwl am
Pa fath o gymeriadau sy’n ymddangos yn y posteri?

o} Y defnydd o liw
o} Y defnydd o ffont
o} Pa fath o gynulleidfa sy’n cael ei dargedu?
° Pa boster neu bosteri sy’n apelio atoch chi? Pam?
° Beth mae’r gwahanol ddelweddau yn awgrymu am y ddrama / y cynhyrchiad dan sylw?
° Oes delwedd sydd yn annisgwyl?
° Pa boster fyddai yn eich denu i weld y ddrama?
° Pa ddelwedd fyddai ar eich poster chi? Pa elfennau o’r ddrama fyddech chi’n ffocysu
arnynt?

° Ail edrychwch ar y posteri gan ystyried:
Sut fath o set fyddai ar gyfer bob cynhyrchiad?

o} Sut wisgoedd? Ystyriwch wisg ar gyfer casgliad o gymeriadau o’r ddrama.
o] Cysidrwch y cynllun goleuo. Meddyliwch am ambell olygfa a chreu ciwiau golau.
o} Beth, yn eich tyb chi, fyddai'r cynllun sain / cerddoriaeth ar gyfer y gwahanol

gynyrchiadau uchod.

CYNLLUN SET

I.
I

GWISGOEDD

CYDNABYDDIAETH

Clawr; ©Photostage

Clawr The Comedy of Errors: The Oxford Shakespeare gan William Shakespeare a Charles
Whitworth (golygydd) (Gwasg Prifysgol Rhydychen, 2008)

Efeilliaid mewn dillad gwyrdd; Wyneblun o Tales from Shakespeare (1890), http./bit.ly/2aTuUpy
Efeilliaid; ©Photostage
Shakespeare's Globe'; Llun gan GarryReggae, Wikimedia Commons, http://bit.ly/2aTw4kT

Pobl mewn gwisg oes Elisabeth; Heb Iwyddo i olrhain yr hawlfraint. A fyddech cystal & chysylltu &
ni os chi yw deiliad yr hawlfraint

Efeilliaid; Heb Iwyddo i olrhain yr hawlfraint. A fyddech cystal & chysylltu & ni os chi yw deiliad yr
hawilfraint

Rheol a threfn; Roger Mastroianni, http://bit.ly/2ijVQmu
Adriana; Carol Pratt Photography

Efeilliaid; Heb Iwyddo i olrhain yr hawilfraint. A fyddech cystal & chysylltu & ni os chi yw deiliad yr
hawlfraint

Luce/Nel; Heb Iwyddo i olrhain yr hawlfraint. A fyddech cystal & chysylltu a ni os chi yw deiliad yr
hawlfraint

Tom Hodgkins fel Dr. Pinch , Zuleika Henry Photography; http://bit.ly/2bnFDHX
Putain Llys; Zuleika Henry Photography, http:/bit.ly/2bnFDHX
Aemilia; Manuel Harlan, http://bit.ly/2ifuloC

Cast; Heb Iwyddo i olrhain yr hawlfraint. A fyddech cystal & chysylltu & ni os chi yw deiliad yr
hawilfraint

Poster 1; © 2010 Janina Lamb, http://bit.ly/2hyivie
Poster 2; Raleigh Little Theatre, http://bit.ly/1N70JFO
Poster 3; © The Royal National Theatre

Gwnaethpwyd pob ymdrech i gysylitu & deiliaid hawlfraint y deunyddiau, ond os oes unrhyw beth
wedi’i hepgor, neu unrhyw beth yn anghywir, rhowch wybod i ni er mwyn i ni allu gwneud y
cywiriadau angenrheidiol.

Poster 4; Edgewood College Department of Theatre Arts, http://bit.ly/2bxdLVa

Poster 5; Heb Iwyddo i olrhain yr hawilfraint. A fyddech cystal & chysylltu & ni os chi yw deiliad yr
hawlfraint

Poster 6; Jeffrey Krugh. Cynhyrchiad New Albany - Plain Local Schools, Elliott Lemberg
(cyfarwyddwr)

Poster 7; Yale Repertory Theatre (2005), wedi'i ddylunio gan Scott McKowen, Punch & Judy
Cynllun set 1; Michael Pavelka, http.//bit.ly/2yCLm85

Cynllun set 2; Alexander Andriulli

Cynllun set 3; Saint John Theatre Company, http://bit.ly/1VBTHRe

Cynllun set 4; John O'Connell

Gwisgoedd 1; University of Utah College of Fine Arts, http.//finearts.utah.edu/

Gwisgoedd 2; Chicago Shakespeare Theater, http.//bit.ly/1JEiaic

Gwisgoedd 3; Abbey Theatre, http.//bit.ly/1sk9czd

Gwisgoedd 4, Bell Shakespeare, http://bit.ly/1lylx8t

Gwisgoedd 5; Propeller, http://propeller.org.uk/

Gwisgoedd 6; Benjamin Fortin, Bernard Bygott, Ryan Zarecki, and Geoff Knox. Gwyl
Shakespeare Ohio

Rhagor o wisgoedd 1; Malcolm Brown

Rhagor o wisgoedd 2; Michelle Ney

Rhagor o wisgoedd 3; Malcolm Brown

Rhagor o wisgoedd 4, Jacqueline Firkins

Rhagor o wisgoedd 5; Michael Pavelka, http.//bit.ly/2yCLm85

Rhagor o wisgoedd 6, Heb Iwyddo i olrhain yr hawlfraint. A fyddech cystal & chysylltu & ni os chi
yw deiliad yr hawlfraint

Gwnaethpwyd pob ymdrech i gysylitu & deiliaid hawlfraint y deunyddiau, ond os oes unrhyw beth
wedi’i hepgor, neu unrhyw beth yn anghywir, rhowch wybod i ni er mwyn i ni allu gwneud y
cywiriadau angenrheidiol.

Jacqueline Firkins

Heb lwyddo i olrhain yr hawlfraint. A fyddech cystal & chysylltu & ni os chi yw deiliad yr hawlfraint.

Dyluniad gwisg ar gyfer The Comedy of Errors, Michael Pavelka, http://bit.ly/2bkiJp4

Gwnaethpwyd pob ymdrech i gysylitu & deiliaid hawlfraint y deunyddiau, ond os oes unrhyw
beth wedi’i hepgor, neu unrhyw beth yn anghywir, rhowch wybod i ni er mwyn i ni allu gwneud y
cywiriadau angenrheidiol.

